
A O cei e kacivi ki na cakacaka vaka parofita? 
❖ Eda na rawa ni sikalutu ena vakasama ni parofita era “tawacala.” Ia ko Mmosese e kerea me vosoti baleta ni tebe ni 

gusu berabera (L Yani. 4:10); O Aisea e kaya ni tebenigusu qeleqelewa (Aisea 6:5); O Jeremaia e nanuma ni se gone 
lailai ga (Jer. 1:6). 

❖ O Ilaija, o koya ka vosabolebole ki vei Tui Eapi ka tukuna kina ni na sega ni tau na uca e kainaki ni o koya e “tamata 
ga vakataki keda ga” (Jemesa 5:17). 

❖ Ni cakava oti e dua na cakacaka veiva kurabuitaki levu, e ologi koya vakadua na nona rerevaki Jesepeli o koya ka 
lewa me na vakamatei (1 Tui 19:2-4). 

❖ E matata ni Kalou e sega ni digitaki ira na parofita baleta ni ra Vinaka vakaoti. Na cava ga e raica vei ira na Kalou? Na 
nodra lomana na Kalou kei na nodra lomasoli me talairawarawa ki vua. 

B Era vakaitovotaki ira ena cava na parofita? 
❖ Me vaka ni ra gusunivosa ni Kalou, o ira na profita era guta me ra bulataka na veika era kacivi kina 

(1 Sam. 12:3-4). Era kilai ira ko ira na tamata me ra “tamata ni Kalou” “tamata vakaturaga” (1 Sam. 9:6). 
❖ Era cati vakalevu mai veira ka bese ni muria na nodra I tukutuku (1 Tui 22:8, 27). Ia mai na veika dredre era sota 

kaya, era yalodina ga na parofita ni vakadewataka na nodra I tukutuku. 
❖ O Maikaia e tu e matadrau e lewe rua na tui, 400 na parofita ka ra sa duavata na nodra I tukutuku vua na tui kei na 

dua na sotia ka sa vakasalataki koya me vakadamurimuri ira ga (1 Tui 22:10-13). Ia e tudei ga ka me kakua ni cavuta 
e duatani na ka, na ka ga e sa kaya na Kalou ki vua  (1 Tui 22:14). 

❖ Era sega ni Vinaka vakaoti, ia era tamata daumasu, yalodina ki na Vosa, ka ra dauveiqaravi ni Kalou kei ira na nona 
tamata (1 Sam. 12:23; Jer. 42:4). 

C Na cakacaka cava era cakava na parofita? 
❖ Oqo e so na veika era qarava talega ko ira na parofita: 

— Vei ira na tui 
(1) Era lumuti ira (1 Tui 19:16) 
(2) Vakayaloqaqataki ira ni ra caka vinaka (2Vgauna. 15:8) 
(3) Vunauci ira ni ra caka ca (1 Tui 21:20) 

— Vei ira na bete 
(1) Vunauci ira ni ra caka cala (Malakai 2:1-2) 

— Vei ira na tamata 
(1) Vakatavulici ira ena gaunisala ni Kalou (Maika 6:8) 
(2) Tukuna vei ira nodra I valavala ca (Is. 58:1) 
(3) Vunauci ira me ra veivutuni (Isikeli 18:32) 

— Ki vei keda: 
(1) Vola vei ira nodra I tukutuku (2Vgauna 13:22) 

D O ira na parofita yalewa 
❖ Na Veiylayalati Makawa e tukuna e lima na parofita yalewa. 

(1) NOATAIA. ira ko Noataia e parofita vakailasu (Niemaia. 6:14). 
(2) NA WATI AISEA. na wati Aisea eda sega ni kila ae vakatokai me parofita baleta ni tu vua na kena I solisoli , se 

baleta ni watina na parofita (Aisea 8:3). 
(3) MERI. Liutaki ira na marama ena laga sere ni ra takosova oti na Wasa Damudamu. E vukei ratou talega na ganea 

liutaki ira na Isireli ena nodra I lakolako ena vanua liwa (LYani. 15:20; Maika 6:4). 
(4) TEPORA. Taura na I tutu vaka parofita kei na dauveilewai, ka liutaki ira na tamata ena I valu kei Sisera, ka tokoni 

koya ko Peraki.  Ni rawati oti na qaqa, e lagata e dua na sere ni vakavi –navinaka (Dveilewai 4:4-9; 5:1). 
(5) ULITA. SE tarogi vei Josaia ena vuku ni vola ni Vunau ka kune. E kuria na nona I sau ni taro na tui ka kaya na vosa 

ni veivakayaloqaqataki ki vua (2 Tui 22:14-20). 
E Na cava na nodra I valavala na parofita vakailasu? 

❖ E sega ni o ira kecega era parofisai era rawata nodra I tukutuku nmai vua na Kalou (Jer. 14:14). Na cava nodra I 
tukutuku ka cava na I naki era vakadewataka kina? 
— Era bulia ga vakai ira na nodra parofisai (Isikeli 13:2,17) 
— Era tukuna ga na ka era via rogoca na tamata (Isik. 13:16) 
— Era sega ni vunauca na I valavala ca (Isikeli 13:22) 
— Era qara me vakavutuniyautaki ira (Isikeli 13:19) 

❖ Na cava e kaya kina e dua me vosa ena vuku ni Kalou ni kila ni sega ni dina? Veivakacalai? Vinakata me rogo, via 
vakaiyau, se cava tale beka? 

❖ Na ka vakaloloma duadua me baleti ira na parofita vakailasu, oya ni ra tiko e eso na tamata ka varogoro ka muri ira. 
Era taleitaka na veika era kaya baleta ni sega ni gadrevi me ra vakayacora kina e dua na ka ka sega sara talega ni 
vakayadrata nodra vakasama. Ia, na vakamuria na nodra sala e kauti ira ki na rusa. 



❖ Na parofita dina ena dau veivakaroti ga me baleta na kena rerevaki na I valavala ca, ka vakayaloqaqataki ira na 
tamata me ra yalodina veitalia ga na kena I sau. 

APPENDIX: NA KACIVI NEI ELLEN G WHITE KI NA CAKACAKA VA PAROFITA 

Ni oti na I matai ni nona raivotu, e nanuma ni sega ni se vakarau vakavinaka me vakayacora na nona veiqaravi vakaparofita. 
Sega ni bula Vinaka, ka sega talega ni vuli Vinaka, yabaki 17 e nanuma ni sega ni rawata na veikacivi oqo. 

Oti e dua na macawa mai na I matai ni raivotu, e yaco na I karua ni raivotu ka vakasalataki kina ena bolebole ena sotava. Ni 
oti nona dau masulaka, ka vakayaloqaqataki mai vei ira na lewe ni vuvale, sa ciqoma na veikacivi. 

Ena loma ga ni 20 na yabaki, ka vuqa tale na raivotu, kei na veitokoni nei Turaga na watina –James White–, rau sa 
veivuketaka na viritaki ni yavu ni Lotu ni Kavitu ni Lesu Vakarua Mai (tauyavutaki ena 1863). 

Na nona veiqaravi e veivuke vakalevu ena tauyavutaki ni Adventist health kei na vuli, ka biuta tu mai e rauta ni 100,000 na 
drauniveva ena nona volavola ceguvi me tomani tiko kina na vakadewataki na I vakavuvuli ni Kalou ki vuravura taucoko. 


